
Sammisaq 11 Isertitassatut missingiutini allannguinerit 

20.05.20 Kommuninut ataatsimoortumik tapiissutit (Tapiissutitut aningaasaliissutit) 

Missingersuutit immikkoortiterneri 

      AS 2025 M 2026 M 2027 M 2028  

 -- 1.000 kr. -- ---- mio. kr. ---- 

Ilanngaaseereerluni 

aningaasartuutit     176.150  171,4     166,7  161,9 

Kontomut pingaarnermut matumunnga aningaasaliissutit, akileraartarnermik aaqqissuussap 

atuutsinneqalernera, suliffissarsiornermullu tapiissutinut aamma siusinaartumik utoqqalinersiutinut 

aningaasartuuteqarnerunerit pissutigalugit 2025-mi 176,2 mio. kr.-nik, 2026-mi 171,4 mio. kr.-nik, 

2027-mi 166,7 mio. kr.-nik 2028-milu 161,9 mio. kr.-nik ilaniarneqarput. Missingersuutinut 

ilanngussami allassimasut suliassanullu tabeli peerniarneqarput ukuninngalu taarserlugit: 

"Kontomut pingaarnermut matumunnga oqaasertaliussaqarpoq. 

2025-mut kommuninut ataatsimoortumik tapiissutit pillugit isumaqatigiissutip imarisai matumani 

kontomi pingaarnermi suliassat pillugit tabelini marlunni takuneqarsinnaapput." 

  

Isumaqatigiis

sut --- mio. kr. --- 

  2025 2026 2027 2028 

         

2024-mut isumaqatigiissut naapertorlugu 

aallaavigineqartoq 1.767.320 1.781,50 1.782,40  1.782,40  

         

1. Akinik akissarsianillu iluarsiineq 39.000 39,3 39,3 39,3 

2. Ineqarnermut tapiissutinik iluarsiineq  -4.371 0 0 0 

3. Danmarkimi Kalaallillu Nunaanni inissiinernut 

qitiusumik aningaasaliissutit 159 0 0 0 

4. 2012-imi akileraarutinik allanngortitsinerup 

atulersinnera 0 0 0 0,9 

5. Pissassarfimmiinnissamut angalanermut 

aningaasartuutit  -850 -0,9 -0,9 -0,9 

6. Pisortanit ikiorsiissutit pillugit Inatsisartut 

inatsisaat malillugu innuttaasunut meeqqanut 

tapiissutinik tigusisartunut meeqqanut tapit 4.594 0 0 0 

7. Akileraartarnermik aaqqissuusseqqinneq 158.650  153,9     149,2  144,4 

8. Siusinaartumik utoqqalinersiat pillugit inatsimmik 

nalilersuineq 30.000 0 0 0 

9. Suliffissarsiornermut tapiissutit aamma pisortanit 

ikiorsiissutit pillugit inatsit nutaaq 25.000 0 0 0 

10. Paaqqinninnersiutisiassat 5.000 5,5 5,5 5,5 

Kommuninut ataatsimoortumik tapiissutit nutaat  2.025.002 1.979,4 1.975,6 1.971,7 

2025-mi ataatsimoortumik tapiissutit kommuninut agguataarneqarneri (1.000 kr.-

nngorlugit)  

  
Kommune 

Kujalleq 

Kommuneqarf

ik Sermersooq 

Qeqqata 

Kommu

nia 

Avannaata 

Kommuni

a, 

Kommune 

Qeqertalik 
Katillugit 

Kuuffinnik iluarsaaneq 5.676 10.184  3.947 2.163 2.669 24.639 

Innarluutilinnut 

tunngasut (2011-mi 

tunniussinermi) 52.972 167.032  86.449 92.034  51.406 449.893  

VSP aamma PPR 9.928 33.952 14.978 15.738  8.790 83.386  

Akileraarutinik 

allannguineq -1.190 -6.600 2.490 -2.233  -1.247 -8.780  

Soraarnerussutisianut 

akileraaruteqartitsineq 

- immikkoortut 21 & 

25 / UPA2016 -2.376  -26.979 -3.782 -2.922  -1.632   -37.691  

Kujallermi 

savaateqarfinni 

aqquserngit  453 0 0 0 0 453 

Nakkutilliisoqartitsineq

, Unesco 236 0 236 236 0 708 

Nunaqarfinnut 

isorliunerusunullu 

inissialiornissamut 

pilersaarut 4.293  5.859 5.246 9.180 5.160 29.738 

Ineqarnermut 

tapiissutit, 

iluarsaassinernut 

tapiissutit 1.595 2.176 1.948 3.410 1.916 11.045 

Ilaqutariinnut 

sullissivinnut 

ilaqutariinnullu 

højskolinut tapiissutit 2.114 4.782  2.158 3.206 2.505 14.765  

Atualernissamut 

piareersarnermut 

atuarfinnullu 

tunngasuni 

sanaartornerit 12.033  36.237 15.793  24.125  11.862 100.050 

Nukissiuutinut 

akigititanik 

aaqqissuusseqqinneq -2.995 -4.936 -3.086 -7.765 -4.648 -23.430 

Nammineq inissianik 

tapiissutitalimmik 

sanaartorneq 4.221 16.750 6.323 7.451 4.162 38.907   

Qarasaasiakkut 

aqutsissutinut pisortat 

ataatsimut 

immikkoortortaannut 

tapiissutit (20.50.01) -1.224   -4.856  -1.833   -2.160  -1.206   -11.279 

2025-mi ataatsimoortumik tapiissutit kommuninut agguataarneqarneri (1.000 kr.-

nngorlugit)  

Nunaqarfinni 

isorliunerusunilu 

inuussutissarsiutitigut 

ineriartorneq  1.267 921 690 2.763 806 6.447 

Siusinaartumik 

soraarnerussutisiat 

(ataatsimoortumik 

tapiissutit 

agguaanneqartarnerattu

t agguaanneqartussat) 30.586 94.136    44.143    46.610  28.885 244.360  

Akileraartarnermik 

aaqqissuusseqqinneq 

(ataatsimoortumik 

tapiissutit 

agguaanneqartarnerattu

t agguaanneqartussat) 19.858 61.118 28.660 30.261 18.753 158.650  

Ataatsimoortumik 

tapiissutinut periuseq 118.050 363.332 170.378 179.897 111.484 943.141 

2024-mi 

agguaasseqqinneq 33.000 -90.000 5.000 19.000 33.000 0 

Kommuninut 

katillugit 288.497 663.108 379.738 420.994 272.665 2.025.002 

20.11.51 Aaqqissuusseqqinnerit sunniutaat (Ingerlatsinermut aningaasaliissutit) 

Missingersuutit immikkoortiterneri 

      AS 2025 M 2026 M 2027 M 2028  

 -- 1.000 kr. -- ---- mio. kr. ---- 

Ilanngaaseereerluni 

aningaasartuutit     -237.900  -237,9     -237,9     -237,9     

Aningaasat kontomit pingaarnermit matumannga akileraartarnermik aaqqissuusseqqinneq 

aningaasalersorniarlugu atugassanngortinneqassapput. Konto pingaarneq manna aningaasanut 

inatsimmit peerneqarpoq.  

24.06.14 Sulinermut ilanngaat (Aningaasaliissutit inatsisitigut pisussaaffiusut) 

Missingersuutit immikkoortiterneri 

      AS 2025 M 2026 M 2027 M 2028  

 -- 1.000 kr. -- ---- mio. kr. ---- 

Ilanngaaseereerluni 

aningaasartuutit     202.167 139,5 140,3 141,0 

Akileraartarnermik aaqqissuusseqqinnerup malitsigisaanik sulinermut ilanngaat annertusineqarpoq, 

taamaammallu kontomut pingaarnermut aningaasaliissutit ilaneqarlutik. Missingersuutinut 

ilanngussami oqaasertaliussaq una peerniarneqarpoq uuminngalu taarserlugu: 

"Aningaasarsianit akileraarutit pillugit Inatsisartut inatsisaata allanngortinneqarneranik Inatsisartut 

inatsisaat nr. 41, 2. december 2019-imeersoq naapertorlugu sulinermut ilanngaat tunniunneqassaaq.  

Sulinermut ilanngaat ukiuni aningaasarsiorfiusuni marlunni pissarsiassaasoq ataatsikkut 2025-p 

ingerlanerani tunniunneqassaaq. 

Ukiumut aningaasarsiorfiusumut 2024-mut sulinermut ilanngaat ataasiartumik tunniunneqassaaq. 

Taanna 2025-mi aggustip qaammataani 2024-mut inaarutaasumik naatsorsuutitigut akilerneqassaaq. 

Akiliuteqarnissamut 86,5 mio. kr.-t immikkoortinneqarsimapput. 

Ukioq aningaasarsiorfiusoq 2025 aallarnerfigalugu sulinermut ilanngaat qaammatikkaartumik 

tunniunneqartalissasoq naatsorsuutigineqarpoq, 2025-mi martsip qaammataanniit 

aallartinneqassasoq ilimagineqarluni. 

Ukiumut aningaasarsiorfiusumut 2024-mut tunngatillugu sulinermut ilanngaat imatut 

naatsorsorneqarsimavoq: 

Sulinermut ilanngaat aningaasarsianut tunngavimmut § 67 malillugu inummut ilanngaammik 

qaangiisoq aamma § 21, imm. 2 malillugu aalajangersimasumik ilanngaammut ilassutaasoq 7,0 

procentiuvoq. Sulinermulli ilanngaatip ukiumi aningaasarsiorfiusumi 2024-mi ataatsimi 10.825 

koruunit sinnersinnaanngilai. 

Sulinermut ilanngaat aningaasarsianut tunngavigineqartumut ukiumut 426.480 koruuninik 

qaangiisoq 4,5 procentinik ikilisaaffigineqassaaq. Sulinermulli ilanngaat ukiumi 

aningaasarsiorfiusumi ataatsimi 0 koruuninik minneroqqusaanngilaq.  

Ukiumut aningaasarsiorfiusumut 2025-mut sulinermut ilanngaatip qaammatikkaartumik 

tunniunneqartarnissaa imatut naatsorsorneqarsimavoq: 

Sulinermut ilanngaat aningaasarsianut tunngavimmut § 67 malillugu inummut ilanngaammik 

qaangiisoq aamma § 21, imm. 2 malillugu aalajangersimasumik ilanngaammut ilassutaasoq 17,5 

procentiuvoq. Sulinermulli ilanngaatip ukiumi aningaasarsiorfiusumi 2025-mi ataatsimi 15.750 

koruunit sinnersinnaanngilai. 

Sulinermut ilanngaat aningaasarsianut tunngavigineqartumut ukiumut 250.000 kr.-nik qaangiisoq 6,3 

procentinik appartikkiartorneqassaaq. Sulinermulli ilanngaat ukiumi aningaasarsiorfiusumi ataatsimi 

0 koruuninik minneroqqusaanngilaq.  

Aningaasat aamma isertitanut tunngaviusumut killiliussat ukiumut aningaasanut inatsiseqarfiusumut 

procenti aaqqiissutissaq atorlugu ukiut tamaasa ulloq 1. januar naleqqussarneqartassapput, tak. 

Procenti aaqqiissutissaq aamma maannakkorpiaq aningaasarsiat pillugit Inatsisartut inatsisaat.” 

24.10.10 Nuna tamakkerlugu akileraarut (Isertitatut aningaasaliissutit) 

Missingersuutit immikkoortiterneri 

      AS 2025 M 2026 M 2027 M 2028  

 -- 1.000 kr. -- ---- mio. kr. ---- 

Ilanngaaseereerluni 

isertitat     52.000 51,2  50,5 49,7 

Kontomut pingaarnermut matumunnga aningaasaliissutit akileraartarnermik aaqqissuusseqqinnerup 

malitsigisaanik inummut ilanngaatip qaffasinnerulernera pissutigalugu ilaneqarput. 

Missingersuutinut ilanngussami allassimasut peerniarneqarput tullinnguuttunillu taarserlugit: 

"Kontomut pingaarnermut matumunnga oqaasertaliussaqarpoq. 

Aningaasarsianit akileraarutit pillugit Inatsisartut inatsisaat nr. 12, 2. november 2006-imeersoq 

kingusinnerusukkut allannguuteqartinneqartoq naapertorlugu Inatsisartut pisussaapput, 

qaammatisiutit ukiuat pineqartoq sioqqullugu 15. november nallertinnagu nuna tamakkerlugu 

akileraarutissap procentia aalajangissallugu.  

Nuna tamakkerlugu akileraarut inuit isertitaasigut akilerneqartarpoq.  Nammineq aningaasarsianit 

akileraarut A-tut B-tulluunniit ingerlaavartumik akileraarutigineqartassaaq ukiup 

aningaasarsiorfiusup ukiup tulliani inaarutaasumik naatsorsuutit inaarutaasumik 

naatsorsuiffiginerisigut.   

1. januar 2024 aallarnerfigalugu nunatta karsianut isertitat erseqqissarniarlugit kontonik 

pingaarnernik marlunnik pilersitsisoqarpoq.  Kontomik pingaarnermik soraarnerussutisianit 

isertitanut pilersitsisoqarsimavoq, tassaniipput PAL-imut akileraarutit, soraarnerussutisiani 

atorunnaarsinneqarsimasuni akitsuutit kiisalu KAS-imut akileraarutit.  Taakku saniatigut 

ingerlatseqatigiiffiit akileraarutaannit, iluanaarutinit akileraarutitigut, atuinermut akileraarutitigut 

(royalty) isertitat kiisalu Danmarkimik taarsiisarnermut isumaqatigiissummit isertitat nammineq 

kontomi takuneqarsinnaassapput. 

Ukiumi aningaasanut inatsiseqarfimmi Nunatta karsiani iluanaarutit tassaapput ukiup ingerlanerani 

ingerlaavartumik akileraarutinut akiliutaagallartut, takuuk sulisunit akileraarutinit A-nut unerartitanut 

nassuiaatit aningaasanik isumakkeerneqartunik ilanngarlugit nassiunneqartut sulisitsisumit 

nassuiarneqartut kisiannili akileraarutit A-t akilerneqanngitsut ukiullu siuliani akileraarutit 

inaarneranni iluanaarutit kiisalu ukiunut aningaasarsiorfiusunut siusinnerusunut iluarsiissutit.  

Akileraartarnermi malittarisassat allannguuteqassanngippata 2025-mi akileraarutissap procentia 

inummut akileraarutitigut 126,9 mio. kr.-t missaanniit 2028-mi 134,0 mio. kr.-nut qaffakkiartornerani 

iluanaarutitut isertitaqarfiunissaa ilimagineqarpoq. 

Nuna tamakkerlugu akileraarutip 10 %-iunissaa ilimagalugu missingersuutissatut siunnersuut 

suliarineqarpoq, taamaalilluni inummut akileraarutit ingerlatseqatigiiffiillu akileraarutaat il.il. 

iluanaarutaasussatut naatsorsukkat 2025-mi 1.329 mio. koruuniussasut ilimagineqarput.  

Suliassat kisitsisissaattut 

naatsorsuutigisat             

Isertitassanut 

tunngavigineqartut il. il.     AS 2025 M 2026 M 2027 M 2028  

Isertitassanut 

tunngavigineqartut mio. kr.-

nngorlugit 

  -520 -548 -548 -548 

Inummut ilanngaat kr.-

nngorlugu 
  12.000 12.000 12.000 12.000 

Aningaasarsiat B-t 

akileraaruserneqanngitsut 

kr.-nngorlugit 

      

Aalajangersimasumik 

ilanngaat kr.-nngorlugu 
      

Nuna tamakkerlugu 

akileraarut %-inngorlugu 
            

 

Suliassat kisitsisissaattut 

naatsorsuutigisat             

Iluanaarutit (1.000 kr.)     AS 2025 M 2026 M 2027 M 2028  

Ukioq manna 

ingerlaavartumik akiliinerit 
  

52.000 51.233 50.450    49.667 
Ukiuni siuliini akiliinerni 

ingerlaavartuni sinneruttut 
  

    
Kommunit aggornerisa 

avataanni nuna 

tamakkerlugu akileraarut 

  

    
Tamakkiisumik akileraarutit   

    
Inummut akileraarutit, 

inaarutaasumik 

akileraarusiineq 

  

    
Ukiut siuliini nuna 

tamakkerlugu 

akileraarummut iluarsiissutit 

  

    
Inummut/ingerlatseqatigiiffi

mmut procentitut tapeq       
Akileraarutinut akiitsunik 

isumakkeerinninneq   

 

   
Piffissaq ungasinnerusoq 

eqqarsaatigalugu 

aningaasaliissuteqarnissamut 

aningaasaateqarfik   

 

   
Ukioq manna annaasassanut 

immikkoortitat     
  

      

Oqaaseqaatit: 

Inatsisartut Inatsisaanni nr. 26, 28. november 2016-imeersumi § 18, imm. 3, nr. 2 malillugu tamakkiisumik akileraarutinit 

isertitat immikkut ittut kingusinnerusukkut allannguuteqartumi (inatsisartut inatsisaanni § 72a aamma § 72b) piffissaq 

akiliiffissamut akiliinermilu tunngavinnut eqqarsaatigalugit erseqqinnerusumik aalajangersarneqarsimasut malillugit 

piffissaq ungasinnerusoq eqqarsaatigalugu aningaasaliissuteqarnissamut aningaasaateqarfimmut 1. januar 2019-imiit 

nuunneqassapput.  Matumani akileraartarnermut inatsit naapertorlugu ukiut tallimat kingumut iluarsiisoqarsinnaavoq, 

taamaattumik tamakkiisumik akileraarutinik piffissaq ungasinnerusoq eqqarsaatigalugu aningaasaliissuteqarnissamut 

aningaasaateqarfimmut nuussinermi inatsisitigut piumasaqaat taanna eqqarsaatigineqassaaq". 

24.11.10 Nioqqutissanik eqqussuinermi akitsuutit (Isertitatut aningaasaliissutit) 

Missingersuutit immikkoortiterneri 

      AS 2025 M 2026 M 2027 M 2028  

 -- 1.000 kr. -- ---- mio. kr. ---- 

Ilanngaaseereerluni 

isertitat     -4.100 -8,1 -12,2 -16,3 

Akileraartarnermik aaqqissuusseqqinnerup politikkikkut allanngortinneqarnerata malitsigisaanik 

missingiineq nutaaq. 

Suliassat kisitsisissaattut 

naatsorsuutigisat             

Iluanaarutit (1.000 kr.)     AS 2025 M 2026 M 2027 M 2028  

Sukkulaatit   
    

Imigassat 

aalakoornartortallit   -1.645 -3.263 -4.894  -6.525 

Imeruersaatit 

poortuutissallu   -999 -1.983   -2.974  -3.965 

Pilerisaarutit naqitat       
Tupanik nioqqutissiat   -1.456 -2.888 -4.332  -5.776  

Neqinik tunisassiat   
    

Qamutit motoorillit   
    

Tipigissaatit   
    

Qummoroortartut    
    

Nuuk Imeq Sodavand   
    

Sodavand   
    

Akitsuutit Immiorfeeqqat   
    

Assigiinngitsut   
    

Qularnaveeqqusiussaq   
    

Utertitassanut akiliutit   
    

Utertitassanut 

nakkutilliisumut 

nuunneqartussat   

    

Akiligassalinnit annaasanut 

immikkoortitsinerit 

24.11.22 Sulisoqarnermut akitsuut (Isertitassatut akuersissutit)  

Missingersuutit immikkoortiterneri 

      AS 2025 M 2026 M 2027 M 2028  

 -- 1.000 kr. -- ---- mio. kr. ---- 

Ilanngaaseereerluni 

isertitat     -126.600  -126,5 -126,4  -126,2  

Kontomut pingaarnermut matumunnga aningaasaliissutit akileraartarnermik aaqqissuusseqqinnermi 

sulisoqarnermut akitsuutip qaffanneqarnerata malitsigisaanik ilaneqarput. Missingersuutinut 

ilanngussami allassimasut peeqquneqarput tullinnguuttunillu taarseqquneqarlutik: 

"Kontomut pingaarnermut matumunnga oqaasertaliussaqarpoq. 

Sulisoqarnermut akitsuut pillugu Inatsisartut inatsisaat nr. 10 2. november 2006-meersoq 

kingusinnerusukkut allannguuteqartoq naapertorlugu akissarsiat 1,9 %-ii sulisoqarnermut akitsuutitut 

(SA) akilerneqassaaq. 

Ilinniagaqaqqittarnerup aamma piginnaanngorsarnerup suliffeqarfeqarfiullu akornanni 

ataqatigiissaarneqarnerisa pitsaanerulersinnissaat inatsimmi siunertaavoq.  Sulisoqarnermut akitsuut 

akitsuutit allat assigalugit nunatta karsianut ilaapput.  

Sulisoqarnermut Akitsuut pillugu Inatsisartut inatsisaata allanngortinneqarneranik Inatsisartut 

inatsisaanni nr. 9, 19. november 2020-meersumi suliffeqarfiit namminersortut erninermut 

aningaasaateqarfimmut suliffeqarfiit namminersortut tapiissutaannik kontomut pingaarnermut uunga 

akileeqqusisarneq atuutsinneqalerpoq. Tamanna 2025-mi sulisitsisunut namminersortunut akissarsiat 

inernerata akitsuusiiffiusussap 0,2 procenterivaa.  

Tunngaviusumik inuussutissarsiutitigut ilinniarfinni ilinniartut kiisalu isumaginninnermi 

peqqissaanermillu ilinniarfinni ilinniartut ilinniarnerminni tapiissutisiarisartagaannut il.il. sulisitsisut 

aningaasarsiatigut aningaasartuutaannut tapiissutit pillugit Namminersorlutik Oqartussat 

aningaasartuutaannut sulisoqarnermut akitsuut ilaatigut aningaasalersueqataavoq.  Tamatuma 

saniatigut savaatilinngorniat ilinniarfianni ilinniartunut, ilinniartut suliffimmik misiliinerannut kiisalu 

suliffimmik misiliiffissaqanngikkallarnermi atuarfimmiinnermut tapisiaqartitsisoqartarpoq.  Aamma 

ilinniarsimasunik ilinniarsimanngitsunillu inuussutissarsiutitigut ilinniarfiup 

ilinniagaqaqqinnissamut nangitsiviusumillu ilinniagaqarnissamut pikkorissaasarneranut kiisalu 

pikkorissaanernut taakkununnga allaffissornermut tapiissutit matussuserneqartarput.  

 Tamatuma saniatigut sulisoqarnermut akitsuut 1%-imik qaffanneqarpoq. Sulisoqarnermut akitsuut 

taamaalilluni pisortatut sulisitsisunut tunngatillugu 0,9%-imiit 1,9%-imut, namminersortutullu 

sulisitsisunut tunngatillugu 1,1%-imiit 2,1%-imut qaffassaaq (suliffeqarfiit namminersortut 

erninermut aningaasaateqarfimmut tapiissutaat ilanngullugu). Akitsuummik qaffaanermi 

naatsorsuutigineqarpoq, 2025-miit ukiumoortumik 126 mio. kr.-t missaannik 

iluanaaruteqarnerusoqartassasoq, tamannalu akileraartarnermik aaqqissuusseqqinnerup ilaatut 

isigineqassaaq.” 

24.11.27 Pisuussutinik iluaquteqarnermi akitsuutit (Isertitatut aningaasaliissutit) 

Missingersuutit immikkoortiterneri 

      AS 2025 M 2026 M 2027 M 2028  

 -- 1.000 kr. -- ---- mio. kr. ---- 

Ilanngaaseereerluni 

isertitat     38.111   49,4 47,9 47,9 

Raajartassiissutit ikilinerisa raajanullu akigititat apparnerisa malitsigisaannik missingiineq nutaaq.  

Missingersuutinut ilanngussani allatat peerneqarput tullinnguuttunillu taarserneqarlutik: 

"Kontomut pingaarnermut matumunnga oqaasertaliussaqarpoq. 

Kalaallit Nunaanni aalisarnermi pisarineqartut isumalluutinik atuinermut akitsuutaat pillugit 

Inatsisartut inatsisaat nr. 46, 23. november 2017-imeersoq naapertorlugu inuit ingerlatseqatigiiffiillu 

Kalaallit Nunaanni nalunaarsorsimasunik angallataatillit, avataasiorluni sinerissallu qanittuani 

raajarniarnissamut akuersissummik pigisallit, Kalaallit Nunaata imartaani, nunat allat aalisarnikkut 

oqartussaaffigisaanni nunalluunniit tamalaat imartaanni aalisartoqarsimanera apeqqutaatinnagu, 

pisami akitsuutaannik akiliissapput.  

Nunami tunisassiorfinnut tunisat akitsuutaat aamma toqqaannartumik avammut tunisaqarnissaq 

siunertaralugu pisat angallammi suliarineqartut akitsuutaat immikkoortinneqarput.   

Tunisat avataasiortunit imaluunniit sinerissamut qanittumi aalisartunit 

pisarineqarsimagaluarpataluunniit tunisat nalingisa 5 procentiannik akitsuuserneqassapput tunisat 

agguaqatigiissillugu akiisa kiilumut minnerpaamik akigititassat 8 koruuniusut qaangersimappatigit.  

Tunisinermi agguaqatigiissillugu akigititaq 8 koruuninik minneruppat tunisat kiilumut 5 oorinik 

tunngaviusumik akitsuuserneqassapput. 

Kilisaatit tunisassiortut avammut toqqaannartumik nioqqutigisaannut akitsuutigineqassapput raajat 

qalerallillu avammut nioqqutigineqartut nalingisa 5,5 procentii, saarulliit, suluppaakkat, misaqqarnat 

saarulliusaallu avammut nioqqutigineqartut nalingisa 5,0 procentii, tassa avammut nioqqutigineqartut 

kiilumut agguaqatigiissillugu akiat minnerpaamik kiilumut 12 koruuniniit kiilumut 17 koruunit 

tungaannut akeqarsimappat.  Nunanut allanut tunisat kilo-mut akiat agguaqatigiissillugu 12 

koruuniuppat imaluunniit akikinneruppat nunanut allanut tunisat kilo-mut 20 ørenik 

akitsuuserneqassapput.  Akitsuutit procentiat agguaqatigiissillugu akip 17 koruunit sinneraangagit, 

koruunip ataatsip aallartinneri tamaasa procentpointimik ataatsimik ilaneqartassaaq, 

taamaaliortoqassaarlu raajanik qaleralinnillu avammut nioqquteqarnerup nalinga 

agguaqatigiissillugu 29,01 koruunit kilomut akeqalernissaasa tungaanut, taanna 18,4 

procentinngorlugu akitsuutaassaaq aamma  saarullinnut, suluppaakkanut, misaqqarnanut 

saarulliusaanullu avammut nioqquteqarnerup nalinga 17,9 procentinik akitsuuteqalerneratut 

annertutigissalluni. 29,01 koruunit sinnerlugit akeqalerpata, akitsuutit procentiat raajanut 

qaleralinnullu 18,4 procentimi aamma saarullinnut, suluppaakkanut, misaqqarnanut saarulliusaanullu 

17,9 procentimi aalajangersimasumik tassani procentimiiginnassapput.  

Maannakkut pisuussutinik atuinermut akitsuutit siuliani pineqartut Kalaallit Nunaanni 

ikerinnarsiortunik aalisarnermut atuutinngillat, paarlattuanilli ikerinnarsiortunik aalisarnermi 

kiilumut akitsuutit aalajangersimasut ukuupput:  

Avaleraasartuut:  

Aalisariutit Kalaallit Nunaanni najugaqartutut nalunaarsorneqarsimasut atorlugit aalisarnermi 

kiilumut  0 kr.  40 øre.  

Aalisariutit Danmarkimi, Savalimmiuni nunaniluunniit allani najugaqartutut 

nalunaarsorneqarsimasut atorlugit aalisarnermi kiilumut  1 kr  00 øre.  

Ammassassuit:  

Aalisariutit Kalaallit Nunaanni najugaqartutut nalunaarsorneqarsimasut atorlugit aalisarnermi 

kiilumut  0 kr.  25 øre.  

Aalisariutit Danmarkimi, Savalimmiuni nunaniluunniit allani najugaqartutut 

nalunaarsorneqarsimasut atorlugit aalisarnermi kiilumut  0 kr.  80 øre.  

Ammassat: 

Aalisariutit Kalaallit Nunaanni najugaqartutut nalunaarsorneqarsimasut atorlugit aalisarnermi 

kiilumut  0 kr.  15 øre.  

Aalisariutit Danmarkimi, Savalimmiuni nunaniluunniit allani najugaqartutut 

nalunaarsorneqarsimasut atorlugit aalisarnermi kiilumut  0 kr.  70 øre.  

Saarullernat:  

Aalisariutit Kalaallit Nunaanni najugaqartutut nalunaarsorneqarsimasut atorlugit aalisarnermi 

kiilumut  0 kr.  15 øre.  

Aalisariutit Danmarkimi, Savalimmiuni nunaniluunniit allani najugaqartutut 

nalunaarsorneqarsimasut atorlugit aalisarnermi kiilumut  0 kr.  70 øre.  

Kapisillit ilaat Guldlaksit:  

Aalisariutit Kalaallit Nunaanni najugaqartutut nalunaarsorneqarsimasut atorlugit aalisarnermi 

kiilumut  0 kr.  15 øre.  

Aalisariutit Danmarkimi, Savalimmiuni nunaniluunniit allani najugaqartutut 

nalunaarsorneqarsimasut atorlugit aalisarnermi kiilumut  0 kr.  70 øre.  

Nunani allani nunamiluunniit maani oqartussaasut Naalakkersuisunit pisassinneqarsimasut 

akitsuummik akiliissanngillat.   

Iluanaarutissat angissusaat procentip angissusiata il.il. saniatigut pisassiissutit amerlassusiannit, 

pisassiissutinik atuinermit, tunisassiat akuleriinnerannit, nunamut tulaanneqartut procentiannit, akinit 

aningaasallu nalingannit sunnerneqartarpoq. 

Raajanut akitsuut:  

Raajarniarnermit iluanaarutit 98.500 tonsit pisarineqarnissaannik ilimasuuteqarnermik 

tunngaveqarput. Pisarineqartussatut ilimasuutigisat 2025-mi raajartassatut pisassiissutinit 

ilimagineqartunit amerlanerupput. Tamanna peqquteqarpoq tunisassiorfiit ilaasa ukiuni siuliini 

pisassiissutaat pisassiissutit eqaatsumik atorneqartartut taaneqartartut 2025-mi 

atorluarneqarnissaannik ilimasuuteqarnermik.  

Avataasiorluni kilisaatit raajarniutit 2025-mi pisami 75 procentiinik imaani namminneq 

tunisassiaminnik avammut nioqquteqarsinnaalissapput pisaasalu 25 procentii raajanik 

tunisassiorfinnut tulaattussaatitaalissallugit. Aallaaviatigut sinerissap qanittuani kilisaatit raajarniutit 

pisatik 100 procentimik tulaattussaatitaavaat.  Taamaakkaluartoq kilisaatit raajarniutit ilaat pisami 30-

75 procentiinik imaani nammineq tunisassiarinissaannut akuersissuteqarput pisaasalu 25-70 procentii 

akornanniittut tulaattussaatitaallugit.   

2025-mi akitsuutit imaani tunisassianit tunisat nalingisa 18,4 procentiannik tulaassallu nalingisa 5 

procentiannik annertussuseqartussatut missingerneqarput.  

2022-mi aamma 2023-mi raajat avammut tunisat akii ilimagisamit malunnaatilimmik nappaatip 

Coronap aamma Ukrainemi akerleriissuteqarnerup kingunerisaannik akikilliartorsimapput.  

Raajanulli akigititat 2023-p naaneraniilli appariartorsimapput, 2021-milu appasinnerpaasimanerannit 

2024-mi kvartalit pingajuanni aatsaat taamak appasitsigalutik. 2024-mi kvartalit pingajuannisut 

2025-mi raajanut akigititat iinnassasut naatsorsuutigineqarpoq. 

Qaleralinnut akitsuut: 

Avataasiorluni qaleralinniarnermit iluanaarutit pisat 14.100 tonsiunissaannik ilimasuuteqarnermik 

tunngaveqarput.   

2025-mi avataasiorlutik kilisaatit qaleralinniutit tunisassiorsinnaanerisa procentiat 75 procentinut 

aalajangerneqarnissaa ilimagineqarpoq. Kalaallit Nunaata Kitaani. Kalaallit Nunaata Kitaanili 

pisassiissutit ilaat 100 procentimik tulaanneqartussaatitaapput, tassa imaappoq imaani 

tunisassiortoqaqqusaanngilaq. Kalaallit Nunaata Tunuani pisassiissutit tamarmik avataani 

tunisassiarineqarsinnaapput.  

2025-mi akitsuutit avataani aalisarnermi imaani tunisassiat avammut nioqqutiginerisa nalingisa 18,4 

procentiannik tulaassallu nalingisa 5 procentiannik angissuseqartussatut missingerneqarput.  

Qalerallit avammut tunineqarnerini akigititat nappaatip Coronap kingorna apparput, tamatumalu 

kingorna 2022-mi 2023-milu 2019-imisulli akeqaleqqillutik. 2024-mi kvartalit pingajuanni qalerallit 

avammut tunineqarnerini akigititat 2023-mut sanilliullugu qaffassimapput. 2025-mi avammut tunisat 

akii 2024-misulli akeqassasut naatsorsuutigineqarpoq. 

Aalisakkanut allanut akitsuutit: 

2025-mi aalisakkanit ikerinnarsiortuunngitsunit aalisakkanilli allanit iluanaarutissatut 

naatsorsuutigineqartut saarullinnik 31.200 tonsinik, suluppaakkanik 2.600 tonsinik, misaqqarnanik 

700 tonsinik saarulliusaanillu 600 tonsinik pisaqartoqarnissaanik naatsorsuuteqarnermit 

tunngaveqarput.  

2025-mi avataasiorlutik misaqqarnanik, suluppaakkanik saarulliusaanillu aalisartut 

tunisassiorsinnaanerisa procentiat 100 procentinut aalajangerneqarnissaat ilimagineqarpoq, 

illuatungaanili saarullinnik tunisassiorsinnaanerup procentia ukiumoortumik 

aalajangersarneqartarluni.  Avataasiorluni saarulliit tulaassassat amerlassusissaat ukiumoortumik 

aamma aalajangersarneqartarput, aalisagarlu taanna kisiat aalisarnerni taakkunani tulaanneqartarpoq.  

2025-mi akitsuutit, avataasiorluni artinik allanik aalisarnerni saarulliit misaqqarnallu imaani 

tunisassiat avammut nioqqutigineranni nalingisa taama tulleriissillugit 10 procentiannik 5 

procentiannillu naleqartinneqarnissaannik missingerneqarput, taamatullu suluppaakkat 

saarulliusaallu imaani tunisassiat kiilumut 0,20 koruuninik akitsuuteqarnissaannik 

missingerneqarlutik.  Tulaanneqartut amerlassusaanni saarullinnut tulaassanut kiilumut 0,05 koruunit 

missingerneqarput.   

2025-mi ikerinnarsiorluni aalisarnermit iluanaaruteqarnissamut tunngavigineqarpoq ilimagineqarmat 

kalaallit aalisariutaannit pisarineqassasut ammassassuit 6.200 tonsit missaanniittut, saarullernat 

24.600 tonsit missaanniittut, avaleraasartuut 25.000 tonsit missaanniittut aamma nunani allamiut 

aalisariutaannit pisaqartoqassanngitsoq.  2025-mi ammassannik pisaqartoqarnissaa 

ilimagineqanngilaq. 

Aalisakkat ikerinnarsiortuunngitsut aalisakkalli allat 2024-mi avammut niuerutigineqartut akii 2023-

mut sanilliullugit apparialaarsimapput. Saarulliit avammut niuerutigineqarnerini akit 2022-mi aatsaat 

taamak qaffasitsigisimapput, tamatumali kingorna appariartulaalersimallutik. Saarullinnut akigititat 

2024-mi kvartalit pingajuanni 2023-misulli annerusumik issapput. Naatsorsuutigineqarpoq 2025-imi 

saarullinnut akigititat 2024-misulli iinnassasut.” 

Suliassat kisitsisissaattut 

naatsorsuutigisat 
    AS 2025 M 2026 M 2027 M 2028  

Iluanaarutit (1.000 kr.) ---- 1.000 kr. ---- ---- mio. kr. ---- 

Raajanut akitsuut   46.579  60,9 60,9 60,9 

Avataasiorluni qaleralinnut 

akitsuut   
-2.432 -2,4 -2,4 -2,4 

Avaleraasartuunut akitsuut   0 0,0 0,0 0,0 

Ammassassuarnut akitsuut   -44  0,0 0,0 0,0 

Ammassanut akitsuut   0 -3,0 -4,5 -4,5 

Saarullinnut akitsuut   -6.296 -6,3 -6,3 -6,3 

Suluppaakkanut akitsuut   -125 -0,1 -0,1 -0,1 

Misaqqarnanut akitsuut   435 0,4 0,4 0,4 

Saarulliusaanut akitsuut   -24 0,0 0,0 0,0 

Saarullernanut akitsuut     18 0,0 0,0 0,0 

24.11.28 Unnuinermi akitsuutit (Isertitatut akuersissutit) 

Missingersuutit immikkoortiterneri 

      AS 2025 M 2026 M 2027 M 2028  

 -- 1.000 kr. -- ---- mio. kr. ---- 

Ilanngaaseereerluni 

isertitat     0 0,0 0,0 0,0 

Konto pingaarneq manna Unnuinermi akitsuutit pillugu Inatsisartut inatsisaannik malitseqartumik 

AIS2025-mut ilanngunneqarpoq. 

"Konto pingaarneq manna nutaajuvoq. 

Unnuinermi akitsuutit pillugit Inatsisartut inatsisaat naapertorlugu inummut ataatsimut Kalaallit 

Nunaanni najugaqanngitsumut 30 kr.-nik akitsuusiisoqarpoq. Inatsisartut inatsisaat ulloq 1. januar 

2026 atuutilissaaq. 

Inatsisartut inatsisaat inini, ineeqqani, inissiani, illuni, containerini najugaqarfissiani, illuaqqani, 

tuperni assigisaannilu akiliuteqarluni unnuinernut atuuppoq. 

Akitsuummik akiliisussaatitaaneq atorunnaassaaq kvartalimi ataatsimi akitsuutip akiligassap 600 kr.-

t inorpagit, tassa unnuinernut 20-nut naapertuuttoq, aamma inummut suliffeqarfimmulluunniit 

aalajangersimasumut unnuit 21-t sinnerlugit unnuisitsinermi.  Tamatuma saniatigut inunnut nunami 

maani najugaqavissunut akitsuusiisoqassanngilaq. 

Akitsuutit ukiut tamaasa kommuninut akileqquneqartassapput, kommunillu isertitat najukkami 

nunallu immikkoortuani takornariaqarnermik inerisaanissamut taamaallaat atortassavaat, tassunga 

ilanngullugu sumiiffimminni takornariaqarnerulernerup kingunerluutigisinnaasaannik 

pakkersimaarinninnissamut. 

Aaqqissuussamik aqutsinermi aningaasartuutit matussuserniarlugit, isertitat 300 t.-nik 

appartinneqassapput, tassa sinneruttut kommuninut akiliutigineqartinnagit. Aqutsinermi 

aningaasartuutit ukiut tamaasa aaqqissuussamik aqutsisuusumut, Akileraartarnermut Aqutsisoqarfiup 

ingerlatsinermi kontuanut nuunneqartassapput .” 

Suliassat kisitsisissaattut 

naatsorsuutigisat 
    AS 2025 M 2026 M 2027 M 2028  

  ---- 1.000 kr. ---- ---- mio. kr. ---- 

Unnuinermi akitsuutinit 

isertitassatut 

naatsorsuutigineqartut 

  0 -6,3 -6,3 -6,3 

Allaffissornikkut 

aningaasartuutit 
  0 0,3 0,3 0,3 

Kommuninut nuussinerit     0 6,0 6,0 6,0 

31.03.11 Danmarkimi siusinaartumik pensionisiallit (Aningaasaliissutit inatsisitigut 

pisussaaffigisat) 

Missingersuutit immikkoortiterneri 

      AS 2025 M 2026 M 2027 M 2028  

 -- 1.000 kr. -- ---- mio. kr. ---- 

Ilanngaaseereerluni 

isertitat     -1.000 -1,0 -1,0 -1,0 

Allannguut tulliuttoq missingersuutinut ilanngussami immikkoortutut kingullertut 

ilannguteqquneqarpoq: 

”Konto pingaarnermut matumunnga aningaasaliissutit, missingersuutitigut nutaamik missingiinerup 

malitsigisaanik AIS 2025-p pingajussaaneerneqarnerani ukiumut 1 mio. kr.-nik 

ilanngarneqartassapput.” 

31.03.12 Isumaginninnikkut isumannaarinerit, Inunnut Isumaginninnikkut 

isumannaallisaaneq pillugu Nunat Avannarliit isumaqatigiissutaat (Aningaasaliissutit 

inatsisitigut pisussaaffigisat) 

Missingersuutit immikkoortiterneri 

      AS 2025 M 2026 M 2027 M 2028  

 -- 1.000 kr. -- ---- mio. kr. ---- 

Ilanngaaseereerluni 

isertitat     1.000 1,0 1,0 1,0 

Allannguut tulliuttoq missingersuutinut ilanngussami immikkoortutut kingullertut 

ilannguteqquneqarpoq: 

”Konto pingaarnermut matumunnga aningaasaliissutit, missingersuutitigut nutaamik missingiinerup 

malitsigisaanik AIS 2025-p pingajussaaneerneqarnerani ukiumut 1 mio. kr.-nik ilaneqartassapput.” 

Suliassat kisitsisissaattut 

naatsorsuutigisat 

    AS 2025 M 2026 M 2027 M 2028  Amerlassusii/aningaasat 

Tapiissutinik pisartut 

amerlassusaat 
  6 6 6 6 

Aningaasat qaammammut 

agguaqatigiissillugit (kr.) 
    212 212 212 212 

50.01.17 Aalisarneq pillugu EU-mik isumaqatigiissutit (Isertitatut aningaasaliissutit) 

Missingersuutit immikkoortiterneri 

      AS 2025 M 2026 M 2027 M 2028  

 -- 1.000 kr. -- ---- mio. kr. ---- 

Ilanngaaseereerluni 

aningaasartuutit     -2.100 -2,1 -2,1 -2,1 

Kalaallit Nunaata EF-imit - massakkut EU - 1. januar 1985-imi anineranit tassungalu atatillugu 

aalisarneq pillugu  tapiliussamut ilaajunnaarnerani isumaqatigiissut naapertorlugu konto 

pingaarnermi matumani isertitat pissarsiarineqarput, piffissamut 2025-mit 2030-mut aalisarnermut 

isumaqatigiissutip tapiliussartaa nutaaq (qulingiluaannut) saqqummiunneqarpoq.  

Isumaqatigiissummi immikkoortut pingaarnerit makku pineqarput:  

1. EF-imut isumaqatigiissutinik allanngortitsineq pillugu isumaqatigiissut.  

Isumaqatigiissutinik allanngortitsinerup kingunerisaanik Kalaallit Nunaat Europamiut 

suleqatigiiffiinit pingasuusunit peqataajunnaarpoq, aamma OLT pillugu EØF-imut isumaqatigiissutip 

immikkoortuisa sisamaat Kalaallit Nunaannut tamakkiisumik atuutilerpoq.  

2. Allanngortitsinermik isumaqatigiissummut tapiliussaq.  

Taassuma atuutilerneratigut Kalaallit Nunaata aalisarfigeqatigiittarnissamut isumaqatigiissutit 

taakkununngalu tapiliussat naammaginarnerini suleqatigiiffimmut killilersugaanngitsumik 

aalisakkanik annissuisarnissaa qulakkeerneqarpoq.  

3. Aalisarnermut killissarititaasunik isumaqatigiissut.  

Taassuma atuutilerneratigut Kalaallit Nunaata aalisarfigeqatigiittarnissamut isumaqatigiissutit 

taakkununngalu tapiliussat naammaginarnerini suleqatigiiffimmut killilersugaanngitsumik 

aalisakkanik annissuisarnissaa qulakkeerneqarpoq.  

4. Isumaqatigiissummut tapiliussaq.  

Tapiliussat arfineq pingajuat piffissamut 1. januar 2021-imit 31. december 2024-mut atuuttoq 

tapiliussat qulingiluaannik piffissamut 1. januar 2025-mit 31. december 2030-mut atuuttussamik 

taarserneqarpoq.  

Tamatuma kinguneraa aalisarnerup iluani immikkoortukkaanut missingersuutitigut tapiissuteqarneq:  

Euro atorlugu akiliisoqartarpoq, taamaattumillu akiliutip nalinganut aningaasat nalingat 

apeqqutaasarluni. Akiliutit 3,2 EURO-nik ukiut tamaasa amerlatigisunik aningaasartaqartassasoq 

naatsorsuutigineqarpoq.  

Aalisarnikkut suliaqarfiit sorliit missingersuutinut tapiissutit aqqutigalugit 

aningaasalersorniarneqarnersut pillugit Namminersorlutik Oqartussat EU-mik 

isumaqatigiissuteqassapput. Tapiissutit taakku sumut atorneqartarnerannik Namminersorlutik 

Oqartussat EU-mut nalunaaruteqarnissamik pisussaaffeqarput.  

Missingersuutitigut tapiissutit taaneqartut saniatigut Kalaallit Nunaata imartaata aningaasarsiornikkut 

killissarisaata iluani EU-mut pisassiissutinut Kalaallit Nunaat ukiumoortumik akiliutinik 

pissarsiaqartarpoq. EU-p pisassiissutinut ukiumut akiliutigisartagai konto pingaarneq 51.02.02 

Aalisarsinnaatitaassutinik tunisinermi takutinneqarput.   

AIS2025-p pingajussaaneerneqarnerani kontomut pingaarnermut matumunnga aningaasaliissutit 

2025-mi 2,1 mio. kr.-nik ilaneqarput, EU-mik isumaqatigiissummut tapiliussaq nutaaq pissutigalugu. 

Kontomut pingaarnermut 50.01.01-mut aningaasaliissutit aalisarnermut nakkutilliinissamik 

aqutsinermut aningaasaliissutit 2,1 mio. kr.-t amerlaqatigai, EU-mik isumaqatigiissut takuuk.”  

51.02.02 Aalisarsinnaatitaassutsinik tunisineq (Isertitatut aningaasaliissutit) 

Missingersuutit immikkoortiterneri 

      AS 2025 M 2026 M 2027 M 2028  

 -- 1.000 kr. -- ---- mio. kr. ---- 

Ilanngaaseereerluni 

aningaasartuutit     -5.000 -5,0 -7,1 -7,1 

Kalaallit Nunaata EF-imit - maannakkut EU-mit - 1. januar 1985-imi anineranut atatillugu 

isumaqatigiissut, kingullermillu isumaqatigiissutip atsiorneranut - aalisarnermut tapiliussat 

qulingiluaat - atatillugu isertitat saqqummerput.  

Isumaqatigiissutit taaneqartut immikkoortunik pingaarnernik makkuninnga imaqarput:  

1. EF-imut isumaqatigiissutinik allanngortitsineq pillugu isumaqatigiissut.  

Isumaqatigiissutinik allanngortitsinerup kingunerisaanik Kalaallit Nunaat Europamiut 

suleqatigiiffiinit pingasuusunit peqataajunnaarpoq, aamma OLT pillugu EØF-imut isumaqatigiissutip 

immikkoortuisa sisamaat Kalaallit Nunaannut tamakkiisumik atuutilerpoq.  

2. Allanngortitsinermik isumaqatigiissummut tapiliussaq.  

Taassuma atuutilerneratigut Kalaallit Nunaata aalisarfigeqatigiittarnissamut isumaqatigiissutit 

taakkununngalu tapiliussat naammaginarnerini suleqatigiiffimmut killilersugaanngitsumik 

aalisakkanik annissuisarnissaa qulakkeerneqarpoq.  

3. Aalisarnermut killissarititaasunik isumaqatigiissut.  

Taassuma atuutilerneratigut Kalaallit Nunaata aalisarfigeqatigiittarnissamut isumaqatigiissutit 

taakkununngalu tapiliussat naammaginarnerini suleqatigiiffimmut killilersugaanngitsumik 

aalisakkanik annissuisarnissaa qulakkeerneqarpoq.  

4. Isumaqatigiissummut tapiliussaq.  

Isumaqatigiissummut tapiliussat qulingiluaat 1. januar 2025-miit 31. december 2030-mut atuutissaaq. 

Tapiliussap taassuma kingunerissavaa aalisarsinnaanermut pisinnaatitaaffinnut kalaallit killeqarfiisa 

iluanni EU-mut tunniunneqartunut akiliuteqartoqartassammat kiisalu umiarsuaatileqatigiinnit 

aalisarsinnaanermut pisassiissutinut akuersissummik tunineqartunut akiliuteqartitsinikkut:  

Tapiliussaq naapertorlugu imatut akiliuteqartoqartassasoq naatsorsuutigineqarpoq:  

2025 - 2026:  

EU-mit akiliutit - 14,1 mio. EUR imaluunniit 105,2 mio. kr.  

Naalagaaffiit ilaasortaasut umiarsuaatileqatigiiffiisa akuersissutinut akiliutaat - 3,6 mio. EUR 

imaluunniit 26,6 mio. kr.  

Euro atorlugu akiliisoqartarpoq, taamaattumillu akiliutip nalinganut aningaasat nalingat 

apeqqutaasarluni. Aalisarsinnaatitaanermut akiliutip angissusianut EU-mut pisassiissutigineqartut 

aamma aalisakkap isumaqatigiissutigineqartup nalinga akeqqatigisarpaa.  

Uumassusilerinikkut siunnersuineq ukiumit ukiumut apeqqutaatillugu amerlassusiliinerit 

nikerarsinnaapput, siunnersuineq pisarineqarsinnaasut tamarmiusut  aalajangersarnissaanut 

pisassiissutinullu Kalaallit Nunaata EU-mut neqeroorutiginnissinnaasaanut 

pingaaruteqarsinnaasarmata.  

Aalisarsinnaanermut piginnaatitsissutip akilernissaata saniatigut Kalaallit Nunaat aamma ukiumut 

EU-miit tapiiffigineqartarpoq, soorlu tamanna konto pingaarnermi 50.01.17-mi, EU-mik 

Aalisarnissamik isumaqatigiissutit-,ni, takuneqarsinnaasoq.   

2025-mut aningaasanut inatsisissatut siunnersuutip pingajussaaneerneqarnerani, kontomut 

pingaarnermut matumunnga aningaasaliissutit 2025-mi aamma 2026-mi  5 mio. kr.-nik 

amerlineqarput kiisalu 2027-mi aamma 2028-mi 7,1 mio. kr.-nik amerlineqarlutik. Amerleriaatit 

tapiliussaq nutaaq malippaat, EU-mik piffissamut 2025-2030-mut atuuttussamik 

isumaqatigiittoqarnikuummat.   

 

 


